
To’plab, nashrga tayyorlovchilar: 

Annotatsiya 

 Mazkur respublika ilmiy-amaliy konferensiyasi materiallari to’plami "O’zbekiston – 2030" 

strategiyasi hamda "Yangi O’zbekiston — ma’rifatli jamiyat" konsepsiyasi doirasida belgilangan 

ustuvor vazifalar ijrosiga bag’ishlangan. To’plamda globallashuvning yoshlar dunyoqarashiga 

ta’siri, ijtimoiy-siyosiy va falsafiy talqinlar, shuningdek, mustaqillik yillarida O’zbekistonning 

iqtisodiy va madaniy taraqqiyoti masalalari chuqur tahlil etilgan. Alohida e’tibor yoshlarning axloqiy 

va valeologik strategiyalarini shakllantirish hamda ularda mafkuraviy immunitetni mustahkamlashga 

qaratilgan. To’plam tarkibidan soha mutaxassislari bilan bir qatorda, "Kelajak vorislari" sho’basi 

doirasida iqtidorli magistr va talabalarning ham ilmiy izlanishlari o’rin olgan. 

Аннотация 

 Данный сборник материалов республиканской научно-практической конференции 

посвящен реализации задач, определенных в рамках стратегии «Узбекистан – 2030» и 

концепции «Новый Узбекистан — просвещенное общество». В сборнике глубоко 

анализируются вопросы влияния глобализации на мировоззрение молодежи, социально-

политические и философские интерпретации, а также экономическое и культурное развитие 

Узбекистана в годы независимости. Особое внимание уделено формированию нравственных и 

валеологических стратегий молодежи, а также укреплению их идеологического иммунитета. 

Наряду со статьями ведущих специалистов, в сборник вошли научные изыскания одаренных 

магистров и студентов в рамках секции «Наследники будущего» (Kelajak vorislari). 

Annotation 

 This collection of republican scientific-practical conference materials is dedicated to the 

implementation of tasks defined within the framework of the "Uzbekistan – 2030" strategy and the 

"New Uzbekistan — Enlightened Society" concept. The collection provides a profound analysis of 

globalization's impact on the youth's worldview, socio-political and philosophical interpretations, as 

well as the economic and cultural development of Uzbekistan during the years of independence. 

Special focus is placed on forming the moral and valeological strategies of young people and 

strengthening their ideological immunity. Along with the works of established experts, the collection 

features scientific research by talented graduate and undergraduate students within the "Successors 

of the Future" (Kelajak vorislari) section. 

yaratilgan ilmiy va madaniy merosdan katta foyda ko’rishdi. Ushbu merosni o’rganish 

va tahlil qilish ilmiy nuqtai nazardan hali ham muhimdir. Shunday qilib, Shayboniylar 

davrining ilmiy va madaniy amaliyotlarini chuqur o’rganish tarixiy bilimlarni 

oshirishdan tashqari, zamonaviy fan va madaniyatning rivojlanishiga ham hissa 

qo’shadi. 

Annotatsiya: Mazkur maqolada Imom al-Buxoriy majmuasining islom sivilizatsiyasidagi 

o’rni, uning tarixiy shakllanishi hamda ma’naviy-madaniy meros sifatida ahamiyati ilmiy asosda 

yoritiladi. Shuningdek, majmuaning zamonaviy me’moriy qiyofasi, qayta tiklash jarayonlari va uning 

Imom al-Buxoriy ilmiy merosi bilan bog’liq jihatlari tahlil qilinadi. Majmuaning islom olamidagi 

nufuzi, ziyoratgoh sifatidagi maqomi hamda milliy va umuminsoniy qadriyatlar tizimidagi o’rni keng 

ko’lamda ochib beriladi. Tadqiqotda majmua nafaqat diniy maskan, balki ilmiy-ma’rifiy va madaniy 

markaz sifatida ham qaraladi. 

Kalit so’zlar: Imom al-Buxoriy, majmua, islom sivilizatsiyasi, me’morchilik, ziyoratgoh, 

ma’naviy meros 

 

THE IMAM AL-BUXORIY COMPLEX – A RARE HERITAGE OF 

ISLAMIC CIVILIZATION 

Sevara Sherzod qizi Khurramova,                                                                                            

Tashkent State University of Uzbek Language and                                                                                    

Literature named after Alisher Navoi 

sevaraxurramova816@gmail.com 

 

Abstract: This article analyzes the role of the Imom al-Bukhari complex in Islamic 

civilization, its historical formation, and its significance as a spiritual and cultural heritage on a 

scholarly basis. In addition, the modern architectural appearance of the complex, the restoration 

processes, and its connections with the scholarly legacy of Imom al-Bukhari are analyzed. The 

prestige of the complex in the Islamic world, its status as a place of pilgrimage, and its role within the 

system of national and universal values are comprehensively highlighted. The study also considers the 

complex not only as a religious site but also as a scientific, educational, and cultural center. 

Key words: Imom al-Bukhari, complex, Islamic civilization, architecture, pilgrimage site, 

spiritual heritage 

 

O’zbekiston qadimdan boy tarixiy merosi, buyuk allomalari va betakror 

me’moriy yodgorliklari bilan jahon sivilizatsiyasida muhim o’rin egallab kelgan. Imom 

al-Buxoriy ana shunday ulug’ siymolardan biri bo’lib, IX asrda Buxoroda tavallud 

topgan va hadis ilmining yirik namoyandasi sifatida tanilgan. Uning ilmiy faoliyati 

nafaqat Movarounnahr hududida, balki butun musulmon dunyosida hadis ilmining 

shakllanishi va rivojlanishida muhim o’rin tutgan.  

Allomaning ilmiy merosi, xususan, “Al-Jome’ as-sahih” asari islom olamida 

Qur’ondan keyingi eng ishonchli manbalardan biri sifatida e’tirof etilib, musulmon 

olamida keng o’rganilib kelinmoqda va bugungi kunda ham o’z ilmiy ahamiyatini 

yo’qotmagan. Shu bilan birga, Imom al-Buxoriyning hayoti va ilmiy faoliyati uning 

yetuk alloma bo’lib kamol topishida muhim ahamiyat kasb etgan. U hijriy 194-yilda 

(milodiy 810-yil) Buxoro shahrida tavallud topgan bo’lib, yoshligidan ilmga nihoyatda 

qiziqib, kuchli xotira va teran tafakkuri bilan ajralib turgan. Alloma ilm talabida keng 

safarlarga chiqib, Hijoz, Makka, Madina, Kufa, Basra, Damashq hamda Qohira kabi 

yirik ilm markazlarida tahsil olib, ko’plab yetuk ulamolardan bilim olgan. Hadislarni 

jamlash jarayonida u qat’iy ilmiy mezonlarga tayangan holda roviylarning ishonchliligi 

va rivoyatlarning uzluksizligini puxta tekshirgan. Mazkur metodologik yondashuv 

uning asarlarini boshqa muhaddislar merosidan ajratib turuvchi muhim xususiyatlardan 

biri hisoblanadi. Imom al-Buxoriy 256-hijriy yilda (870-milodiy) vafot etgan bo’lsa-da, 

uning nomi va ilmiy merosi bugungi kunda ham yuksak hurmat bilan tilga olinadi. 

Uning hayoti va ijodi nafaqat diniy-ilmiy meros sifatida, balki ma’naviy-axloqiy 

qadriyatlarni shakllantirishda ham muhim o’ringa ega bo’lib, zamonaviy jamiyat uchun 

ham dolzarb ahamiyat kasb etadi. 

O’zbekiston Respublikasi Vazirlar Mahkamasining 1997-yil 29-apreldagi "Imom 

al-Buxoriy tavalludining hijriy-qamariy taqvim bo’yicha 1225 yilligini nishonlash 

to’g’risida"gi qarori asosida allomaning maqbarasi o’rnida maxsus yodgorlik majmui 

barpo etildi. Bu yodgorlik majmui O’zbekiston Respublikasi Prezidenti Islom Karimov 

rahbarligida yaratilgan loyiha asosida Samarqand, Buxoro, Xiva, Toshkent, Andijon, 

Namangan, Qo’qon, Shahrisabz xalq ustalari tomonidan 1998-yilda qurilgan. Mazkur 

majmua minglab mahalliy va xorijiy ziyoratchilarni o’ziga jalb etib, diniy-ma’naviy 

ahamiyati bilan ajralib turadi. Islom olamining buyuk allomasi, hadis ilmining 

sahihligini ilmiy asosda ta’minlagan ulug’ muhaddis Imom al-Buxoriy hazratlari 

mangu qo’nim topgan ushbu maskan bugungi kunda to’liq obod va ko’rkam 

ziyoratgohga aylangan bo’lib, bu yerda yaratilgan muhit nafaqat ibodat, balki ma’naviy 

tarbiya va ilmiy tafakkurni shakllantirishga xizmat qilib kelmoqda.   

Bugungi kunda Imom Buxoriy yodgorlik majmuasi Prezident Shavkat 

Mirziyoyev tashabbusi bilan qayta bunyod etilgan boʻlib, buyuk muhaddis merosini 

ulugʻlovchi, 9000 dan ortiq namozxonga moʻljallangan muhtasham ziyorat va maʼrifat 

maskaniga aylantirildi. Ushbu jarayon izchil davom ettirilib, majmua tubdan 

yangilanib, zamonaviy me’moriy yechimlar asosida qayta barpo etildi. Natijada 

majmua buyuk allomaning islom olamidagi yuksak mavqeiga munosib, ulug’vor va 

zamonaviy qiyofaga ega bo’ldi. 

Xususan, Imom al-Buxoriy majmuasi hududida ziyoratchilar uchun zamonaviy 

talablar asosida keng ko’lamli turizm markazi barpo etildi. Majmua atrofida 15 gektar 

maydonni qamrab olgan yangi infratuzilma shakllantirilib, bu hudud ziyoratchilar 

uchun qulay shart-sharoitlarni yaratishga yo’naltirildi hamda mehmonlar uchun 

zamonaviy va shinam mehmonxonalar, xizmat ko’rsatish servis obyektlari 

foydalanishga topshirildi. Shuningdek, keng avtoturargoh tashkil etilib, hudud to’liq 

kommunikatsiya tarmoqlari bilan ta’minlandi hamda obodonlashtirish ishlari amalga 

oshirildi. Natijada majmuaning ziyoratchilarni qabul qilish imkoniyati sezilarli darajada 

oshdi. Avvallari kuniga o’rtacha 12 ming ziyoratchiga xizmat ko’rsatilgan bo’lsa, hozir 

bu ko’rsatkich 65 ming nafargacha yetdi. Bu esa majmuaning ziyoratchilarni qabul 

qilish salohiyati keskin kengayganini va uning xalqaro hamda mintaqaviy miqyosdagi 

ahamiyati yanada ortib borayotganini ko’rsatadi. 

Majmua o’zi 45 gektar maydonni egallagan holda, Yangi Oʻzbekistonning yirik 

me’moriy va ma’naviy durdonalaridan biri sifatida shakllangan. Uning tarkibida 10 

ming kishiga mo’ljallangan ulkan masjid, ma’muriy bino hamda 154 ustundan iborat 

milliy uslubdagi muhtasham ayvon bunyod etilgan bo’lib, ziyoratgoh markazida Imom 

al-Buxoriy hazratlarining tabarruk maqbarasi joylashgan. Shuningdek, majmua 

tarkibida eng zamonaviy axborot texnologiyalari asosida tashkil etilgan 9 pavilyondan 

iborat innovatsion muzey faoliyat yuritadi. Ushbu muzey Imom Buxoriyning hayoti, 

ilmiy merosi hamda islom ma’rifati rivojiga qo’shgan hissasini keng yoritadi. Unda 

Qur’oni karimda zikr etilgan 25 payg’ambar tarixi, Muhammad alayhissalomning nasab 

shajarasi, Makka va Madinadagi hayoti, shuningdek, hadislarning jamlanish jarayoni 

haqida ma’lumotlar taqdim etilgan. Majmua hududida 14 ta moviy gumbaz va 75 metr 

balandlikdagi 4 ta minora unga yanada ulug’vor ko’rinish bag’ishlaydi. Bugungi kunda 

butun musulmon olamida hadis ilmi haqida so’z ketganda, O’zbekiston diyorining 

nomi Imom Buxoriy va Imom Termiziy kabi buyuk muhaddislar tufayli alohida e’tirof 

etiladi.  

Xulosa sifatida ta’kidlash joizki, Imom al-Buxoriy majmuasi allomaning boy 

ilmiy merosini e’zozlash, uni keng targ’ib etish va kelajak avlodga yetkazishda muhim 

ma’naviy-ma’rifiy hamda ilmiy markaz vazifasini bajaradi. Majmua hududida 

yaratilgan zamonaviy infratuzilma, ilmiy va madaniy obyektlar orqali Imom al-Buxoriy 

merosi keng jamoatchilikka tizimli ravishda yetkazilmoqda. Bu jarayon yosh avlodni 

ilmga, yuksak axloqiy qadriyatlarga hamda ma’naviy kamolotga yo’naltirishda muhim 

ahamiyat kasb etadi. Bugungi kunda u xalqaro ziyorat turizmining yirik markazlaridan 

biriga aylanib, mahalliy hamda xorijiy ziyoratchilar oqimini keng ko’lamda o’ziga jalb 

etmoqda. Mazkur holat O’zbekistonning islom sivilizatsiyasidagi o’rni va nufuzini 

mustahkamlash bilan bir qatorda, mamlakat turizm salohiyatining oshishiga ham 

xizmat qiladi. Umuman olganda, Imom al-Buxoriy majmuasi Yangi O’zbekistonda 

milliy va umuminsoniy qadriyatlar uyg’unligini ta’minlash, ma’naviy taraqqiyot va 

ilmiy rivojlanishni qo’llab-quvvatlash, shuningdek, madaniy aloqalarni kengaytirishda 

muhim o’rin egallaydi.  

